
जिसका उत्‍तर 17 दिसम्‍बर, 2018 को दिया जाना है ।
*****
नदी विकास और गंगा संरक्षण परियोजनाएं
778. 
श्रीमती विजिला सत्यानंत: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या यह सच है कि नदी विकास और गंगा संरक्षण के अंतर्गत आरंभ की गई पांच राष्ट्रीय परियोजनाओं में प्रशासनिक विलंब, खराब संविदा प्रबंधन और निगरानी के अभाव के कारण लागत मूल्य में 49,800 करोड़ रुपये से भी अधिक की वृद्धि हो गई है; 
(ख) 
यदि हां, तो तत्संबंधी ब्यौरा क्या है; 
(ग) 
क्या यह भी सच है कि इन परियोजनाओं में वास्तविक प्रगति लक्ष्य से 8 प्रतिशत से 99 प्रतिशत तक कम है; और 
(घ) 
यदि हां, तो तत्संबंधी ब्यौरा क्या है?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) से (घ) जल संसाधन परियोजनाओं की आयोजना, वित्तपोषण, निष्पादन और रखरखाव राज्य सरकारों द्वारा उनके स्वयं के संसाधनों एवं प्राथमिकता के अनुसार किया जाता है। राज्य सरकारों के प्रयासों को सहयोग देने के क्रम में भारत सरकार विभिन्न स्कीम एवं कार्यक्रम के माध्यम से जल संसाधनों के स्थायी विकास एवं कुशल प्रबंधन को प्रोत्साहित करने के लिए राज्य सरकारों को तकनीकी एवं वित्तीय सहायता मुहैया कराती है। वर्ष 2008 के दौरान भारत सरकार द्वारा राष्ट्रीय परियोजना (एनपी) की स्कीम को अनुमोदित किया गया है।
राष्ट्रीय परियोजना की सूची में 16 परियोजनाएं शामिल हैं। इनमें से 5 परियोजनाओं को समय-समय पर क्रियान्वयन के लिए लिया गया है। परियोजना की लागत में वृद्धि निम्नलिखित तथ्यों जैसे अंतर्राज्यीय मुद्दों, राज्य सरकारों के साथ पर्याप्त संसाधनों की कमी एवं वैधानिक स्वीकृति प्राप्त करने में देरी तथा भूमि अधिग्रहण के कारण लागत में संशोधन और पुनर्वास एवं पुनरूद्धार (आरआरआर) डिजाइन में परिवर्तन की आवश्यकता आदि पर निर्भर करता है।
इन परियोजनाओं की अनुमानित लागत एवं वास्तविक प्रगति का विवरण नीचे दिया गया हैः-
	परियोजना
	एनपी के अंतर्गत घटकों की वर्तमान अनुमोदित लागत (रूपए करोड़ में)
	प्रगति
	समापन लक्ष्य

	पोलावरम परियोजना
	16010.45*
(पीएल 2010-11)
	62.16%
	दिसंबर, 2019

	सरयू नहर परियोजना
	5803.61
(पीएल 2016)
	58.7%
	जून, 2020

	गोसीखुर्द सिंचाई परियोजना
	12770.09
(डब्ल्यूआरडी का पीएल 2012-13)
	66.7%
	दिसंबर, 2021

	शाहपुरकंडी बांध परियोजना
	2715.70
[एनपी के अंतर्गत सिंचाई घटक के कार्यों की लागत 564.632 करोड़ रूपए (पीएल 2018)]
	**
	जून, 2022

	तीस्ता बैराज परियोजना
	2988.61
(पीएल 2008)
	***
	***


पीएल - मूल्य स्तर
*राज्य सरकार द्वारा 57940.86 करोड़ रूपए की संशोधित अऩुमानित लागत प्रस्तुत की गई। लागत में वृदधि मुख्यतया एलए और आर एवं आर की लागत में बढोत्तरी के कारण है।
**दिसंबर, 2018 के दौरान क्रियान्वयन के लिए अनुमोदित।
***यह परियोजना एलए मुद्दे के कारण वर्ष 2014-15 से रूकी हुई है। सिंचाई क्षमता 5.27 लाख हेक्टेयर के लक्ष्य के स्थान पर 1.97 लाख हेक्टेयर सृजित की गई। राज्य सरकार द्वारा तीस्ता बैराज परियोजना के शेष कार्यों के निष्पादन के लिए समुचित कार्रवाई करने हेतु सुझाव देने के लिए नवंबर, 2015 में उच्च स्तरीय कार्यदल का गठन किया गया। इस संबंध में राज्य सरकार द्वारा कोई प्रस्ताव प्रस्तुत नहीं किया गया। 
*****
